
Chikamu 5

UMAMBO



Vanhu vaigara munyika 
yechipikirwa vaKenani vainge 

vakashata. Vaipira vanhu 
sezvipiriso, uye mutauro 
wavo waive wakasiyana 

newevaIzirayere. Vainamata 
zvifananidzo zvakagadzirwa 

negoridhe, sirivheri nendarama.

Tinopira 
chindumurwa 

chisina 
mhosva ichi 

kwauri Bhaari, 
ropa racho 

ngarikufadze.

Ndinopira 
mwana wangu 

kuripira matadzo 
angu.



Mwari vakatumira 
vaporofita nevapirisita 

kuzovatsiura, asi 
vakarambira pamabasa avo 

ekutadza. Sekuparadza 
kwaakaita vanhu munguva 

yaNowa,nemunguva 
yeSodhoma neGomora, 
Mwari vava kuzoparadza 

vanhu veKenani.

Rimwe 
zuva 

zvingangodaro 
kuti tingavewo 

vapirisita 
vakuru vanopia 
zvibairo izvi.

Zvinony-
angadza, 
asi zvinhu 
zvinofanira 

kuitwa. Ukaita 
zvakaipa, 
unowana 

zvakaipa, ukaita 
zvakanaka 

unowanawo 
zvakanaka.

Mavambo 14:18; Numeri 22:4-8; 
Dhuturonomi 18:9-11



Vagari vemuKenani vainamata 
zvifananidzo vakarwisa 

vachida kuchengeta nyika 
yavo kubva kuvaIzirayere, 

asi Mwari akapa simba kuvana 
veIzirayere vakakunda.



Unozviita 
ani chaizvo 

kupinda 
mutemberi 

tsvene 
ino!

Ndowekupedzisira 
mwana wawapira 

iyeye.



Hondo yorusununguko 
payakapera vana veIzirayere 
vainge vakunda vavengi vavo. 

Joshuwa ndokutaura nevanhu.

Tateguru 
wedu 

Abhurahamu 
akabva kunyika 

yainamatwa 
zvifananidzo. 

Mwari 
vakamuudza 
kuti achava 

baba venyika 
huru.



Joshuwa 24:2-14

Mwari vakati vanhu vake 
vachave varanda muIjipita 

kwemakore anoita mazana mana, 
mushure mezvo vaizosunungurwa 

vodzoka munyika ino. Kwapera 
makore mazana mashanu, tarirai 
nhasi tiripano. Mwari vachengeta 
chivimbiso chavo. Chipindai mugare 
munyika yose iyi. Musatevedzere 

tsika dzevatadzi ava, nokuti 
Mwari uchakutongai 

sezvaakaita vanhu ava.



Munyika itsva, maive 
nerunyararo, munhu wose 
waiva nemunda wake uye 

zvokudya zvakawanda. Mwari 
wakavaropafadza zvakanyanya.

Huyai 
mudye, 
chikafu 
chenyu 
chaibva. Tinouya, regai 

ndingosudurudza 
dombo iri.



Sekuvimbiswa 
kwavakaitwa 

naMwari, 
vaHebheru 
vakawanda 

vakazadza nyika 
yose. Maguta 
avo aivhakaira 

nomufaro, 
rugare 

nemurawu. 
Nyika itsva 

yainzi 
Izirayere.

Rugare kwauri 
mudikani, dzirisei 
hove dzako nhasi?

Dzichangobatwa 
kubva mugugwa 

idzi, dzakanakisa.



Mwari 
vakatirwira paruoko 

rwemuvengi, asi munyika 
muno munonamatwa 

zvifananidzo. Sarudzai 
pano wamunoda kutevera. 

Ini nemhuri yangu 
tichatevera Mwari 

waAbhurahamu.

Tinovimbisa kuti 
tichashumira 
Mwari naIshe 

wedu.

Mwari 
havangatenderi 
kuti tinamate 

zvifananidzo. Ivo 
Mwari vakatidzikinura 
nesimba guru paruoko 

rwevaIjipita 
vakatichengeta 

mugwenga.



Mwari mutsvene uye 
haatenderi kusarurama. 

Mukamurasa, achatendeuka 
okurwisai kusvika 

makuvara nokuparara.

Mwari 
vakatibatsira kukunda 
vaAmori vaigara muno, 

nokudaro ndiye 
watichashumira.



Ndimi zvapupu kuti 
masarudza kushumira 

nokubatira Mwari.

Tisu 
zvapupu 
zvacho.

Sekuteerera 
kwatakaita Mozisi, 

tichakuteererawo iwe, dai Mwari wako 
ava newe sekufamba kwaakaita naMozisi. 

Uyo asingakuteerere ngaaurawe.

Ndanyora 
murugwaro sungano 

yamaita naMwari 
muzuva ranhasi.



Vanhu 
vaitungamirwa 

nevatongi, 
vaitaura 
naMwari 

vachiverenga 
murawu 
nemazwi 
aMozisi. 

Vaidudzira 
mazwi aMozisi 
nekutungamira 

vanhu 
kuazadzisa.

Mozisi wakati 
muridzi anofanira 

kuripira pakuvadzwa 
uye mombe iyi 

inofanira kuurawa.

Ko murawu unoti 
kudii pamusoro 
pemombe inenge 
yatunga munhu?

Ekisodho 21:28-29; 
Joshuwa 24:15-24



Kwechinguva vanhu 
vairangarira minana 
yakaitwa naMwari 

kuburikidza nemuranda 
wavo Mozisi. Moyo yavo 
yainge izere nokutenda 
pakusunungurwa kubva 
kuvaIjipita. Vaishumira 

Mwari vachipira 
zvipiriso sekurairwa 
kwavainge vaitwa.

Nhai baba, 
ko sei vapirisita 

vakuuraya hwayana 
yedu, asi muparadzi 
achapfuura zvekare 

sezvaakaita 
kuIjipita?

Kwete 
mwanangu, muparadzi 

haasi kuzopfuura, 
asi chipiriso ichi 

chichafukidza zvivi zvedu 
kuti tigogamuchirwa 

naMwari.



Chero vanhu 
vakavimbisa 

kutevera mirairo 
yaMwari nokuiita, 

havasi vose 
vakazvigona.

Minana payakamira kuonekwa, 
mazera madiki akakanganwa 

Mwari vakatanga 
kunamata zvifananidzo 
nemadzitateeguru avo.



Sekutaura kwakange 
kwaita naJoshuwa, 
Mwari wakatumira 

vatadzi kuzoparadza 
Izirayere.

Yoweee!

Kwete kani! 
Ndibatsire 

mwari wangu 
Bhaari!

Vatongi 3:7-8, 12-13, 4:1-2, 10:6-7



Mutongo waMwari 
pawakaburuka, 

vanhu vakarangarira 
mirairo nenzira 

dzake ndokureurura 
zvivi zvavo.

Pavakareurura, 
Mwari akavaregerera 
nokuvapa minda yavo.

Jehovha, 
tiregererei 
zvivi zvedu, 

motidzoredzera 
zvataive.



Vanhu vakaneta 
nekutevera vatongi. 
Vatongi vaisafamba 
munzira dzaMwari 

nokutevera mirairo 
yake. Vakafunga 

kugadza mambo kuti 
avatungamire.

Minda yenyu 
ichange yave 

kushandiswa namambo. 
Siyai mwanasikana wenyu 

pano, tichamubata 
zvakanaka.



Muporofita uye 
ari mutongi 

ainzi Samuyero 
akavayambira 
kuti kugadza 

mambo zvaifanana 
nokuti varamba 

hutungamiri 
hwaMwari. 

Mambo Sauro 
akavadzvanyirira, 

achitora mari 
yavo, zvishandwa 

zvavo, vanakomana 
nevana sikana, uye 
achivaita varanda.



Mambo Sauro 
pavakange 

vochembera, 
mweya yetsvina 

yakavabata 
vakatanga 
kuita hasha 

dzakawandisa.

Rimwe zuva 
vakaedza kubaya 

chikomana 
Dhevhidhi 

chaivaridzira 
mudimbwa.

Sauro wakange orarama mukutadza. Godo 
nekutya zvainge zvomukurira. Mweya yetsvina 
yakamunyepera kuti ichamupa simba neupfumi, 

iyo ichimupa nhamo nokutambudzika.

1 Samuyero 8



Sauro 
wakarasa 

Mwari 
achinobvunzira 

kun’anga.

Sauro wakafa 
muhondo mweya wake 
ukarashirwa kugehena.

Ndirikuona 
rima mberi 

kwako, uchafa 
muhondo 

uye mumwe 
uchagadzwa 

mambo 
pachinzvimbo 

chako.



Mwari vakasarudza chikomana 
Dhevhidhi pachinzvimbo chake. Chaiva 
mufudzi wemakwayi chichida Mwari 

nekuchengetedza mirairo yake. Ndicho 
chimwecho chaida kubayiwa naSauro.

Jehovha 
ndivo mufudzi 
wangu, hapana 

chandinoshaiwa. 
Unondivatisa 

pamafuro 
manyoro. 

Unondisesedza 
pamvura 

inozorodza.

Dhevhidhi 
wainge 

akarurama uye 
aidiwa naMwari. 

Kuti ndiye 
muzodziwa 
waMwari 

aizodzikinura 
vanhu kubva 

kuchivi nerufu?

1 Samuyero 18:10-
11, 31:4, 16:1-13; 

Mapisarema 23:1-3



Dhevhidhi wakanyora: 
Akakomborerwa 

munhu asingafambi 
panofamba, uye 
panorangana 

vakaipa. Asingamiri 
panzira yavatadzi, 

asingagari panogara 
vadadi. Asi anofarira 
murayiro waJehovha; 

Anofungisisa 
murayiro wake 

masikati nousiku.



Vakaipa havana 
kudaro; asi 
vakafanana 

nehundi 
inopepereswa 

nemhepo. 
Naizvozvo vakaipa 

havangamiri 
pakutongeswa, 

navatadzi 
paungano 

yavakarurama. 
Nokuti Jehovha 
anoziva nzira 

yavakarurama; asi 
nzira yavakaipa 
ichaparadzwa.

Achafanana 
nomuti wakasimwa 
pahova dzemvura, 

unobereka michero 
yawo nenguva. 
Mashizha awo 

haasvavi; chinhu chipi 
nechipi chaanoita 

chichaendeka.



Mumazuva aDhevhidhi 
arimambo nyika 

yakakomborerwa, 
vanhu vachirarama 

mukururama.

Mushure morufu 
rwaSauro, 

Dhevhidhi akapinda 
pakutonga 

achitungamira 
vanhu 

pakushumira 
nokuchengetedza 
mirairo yaMwari.

Dzorerai 
mudzimai uyu 
munda wake, 
hamufaniri 
kumurega 

achibhadhariswa 
zvinopfuura 

ipapa.

2 Samuyero 
2:4; 

Mapisarema 
1; Mabasa 
13:22-23



Mwari vakaratidza Dhavhidhi 
zvinhu zvakawanda zvichaitika 

mune ramangwana rake. Akanyora 
mashoko awa echiporofita 

mubhuku ramapisarema. Zvizhinji 
zvacho zvakatozadziswa.

Achatonga vanhu venyu 
nokururama. Navarombo 
venyu achavaruramisa. 
Achatonga varombo 
vavanhu, achaponesa 

vana vavashaiwi, 
nokupwanya mumanikidzi. 
Nemisi yake akarurama 
achakura zvakanaka; 
rugare rwakawanda 
ruchavapo, kusvikira 

mwedzi waguma. Achabata 
ushe kubva pagungwa 
kusvikira pagungwa, 

nokubva parwizi kusvikira 
kumigumo yapasi.



Zvirokwazvo, madzimambo 
ose achawira pasi 

pamberi pake; Ndudzi 
dzose dzichamushumira. 
Achadzikinura mweya 
yavo pakutambudzika 

napakumanikidzwa; ropa 
ravo richava chinhu 
chakakosha pamberi 

pake. Vanhu vacharamba 
vachimunyengeterera, 

vachimuvonga zuva rose. 
Zita rake richavapo 

nokusingaperi; zita rake 
richagara riripo panguva 
yose yokuvapo kwezuva. 
Vanhu vacharopafadzwa 

maari; ndudzi dzose 
dzichati, anomufaro.

Nyangwe Dhevhidhi aive 
akarurama, asi wakatadzira 

Mwari, saka haasiye 
mudzikinuri aizosungura 

vanhu. Akanyora izvi pamusoro 
pemudzikinuri aizouya.



Mushure 
morufu rwako, 
ndichamisikidza 

hushe 
pamwanakomana 
wako. Achavaka 
temberi umo 

mandichashumirwa. 
Humambo hwake 

huchavako 
nokusingaperi.

Pakafa Dhevhidhi, 
mwanakomana 
wake Soromoni 
akatora hushe 
(mugore ra971 
Kirisitu asati 

azvarwa). 
Kuchitevedzwa 
izwi rakange 

rapiwa Dhevhidhi 
naMwari, 
Soromoni 
wakavaka 

temberi (mugore 
ra966 Kirisitu 

asati azvarwa). 



Zvisinei pane shoko 
rimwe Mwari raakange 
asati azadzisa, kuuya 

kwomudzikinuri 
aizoparadza 

mabasa ewakaipa. 
Ropa rezvipfuyo 

raishandiswa kuripira 
matadzo avanhu. 

Vanhu vaivonga Mwari 
akanga avapa nzira 

yokucheneserwa zvivi, 
vakamirira mudzikinuri 

aizovabvisira 
zvivi zvachose.

Vaitsiva 
tebhanekere 

yavainge 
vashandisa 
murenje. 

VaIzirayere 
vakabudirira 

mumazuva awa. 
Mwari wakazadzisa 
shoko rake rokuti 
achavatungamira 
kudzoka munyika 

yechipikirwa.

2 Samuwero 7:12-16; Mapisarema 72:1-20



Mwari vakatsidza muzvokwadi uye 
havasi kuzodzokera shure, mwana 

wako uchatora chigaro chokutonga. 
Ndiwe mwanakomana wangu, 
nhasi ndakubereka. Tsvoda 

mwanakomana, arege kutsamwa, 
mufire panzira, nokuti hasha 

dzake dzingakurumidza kumuka.

Chigaro chenyu choushe, 
imi Mwari, chiripo 

nokusingaperi-peri; Makada 
kururama, mukavenga 
kusarurama; naizvozvo 

Mwari vakakuzodzai 
namafuta okufara 

kupfuura shamwari dzenyu. 
(Mapisarema 45:6-7).

Vanhu vaienda kutemberi 
kuzonzwa shoko dzvene. 

Vainyanya kufarira chiporofita 
chekuuya kwemudzikinuri.

Dhavhidhi wakanyora 
zvakawanda pamusoro 
pemudzikinuri uchauya. 

Jehovha akati kuashe 
wangu, gara kurudyi 

rwangu kusvikira 
ndaita vavengi vako 

chitsiko chetsoka dzako. 
(Mapisarema 110:1)



Zvimwe zviporofita 
zvokuuya 

kwomudzikinuri.

Ndichamuitawo dangwe rangu, mukuru 
wadzimambo apasi. 
(Mapisarema 89:27). 

Ndinofara kwazvo kuita kuda kwenyu 
Mwari wangu; zvirokwazvo murayiro 

wenyu uri mumoyo mangu. 
(Mapisarema 40:8). 

Ndichashamisa muromo wangu 
nditaure nomufananidzo; 

ndichaparidza mashoko 
akavanzika ekare. (Mapisarema 

78:2, Mateu 13:34-35).

Dhavhidzhi wakanyora 
mashoko anoshamisa 

pamusoro pemudzikinuri. 
Ndakadururwa semvura, 

mapfupa angu ose 
asvodogoka; moyo wangu 

wakafanana nenamo; 
wakanyauka mukati moura 

hwangu. Simba rangu 
rakaoma sechaenga; rurimi 

rwangu rwakanamatira 
pashaya dzangu; makandiisa 

paguruva rorufu. Nokuti 
imbwa dzakandikomberedza; 

ungano yavanoita 
yakandipoteredza; vakaboora 
maoko angu namakumbo angu. 

Vanogovana nguvo dzangu 
pakati pavo, vanokanda 

mijenya pamusoro pehanzu 
dzangu. 

(Mapisarema 22:14-18).



Soromoni wakatonga kwemakore akawanda aive 
azere nebudiriro. Asi mushure morufu rwake vagari 
vekuchamhembe vakasarudza kuzvitonga ndokugadza 

wavo mambo aive akaipa ainzi Jerobhowamu 
(mugore ra 975 Kirisitu asati azvarwa). 

Ko munotii 
nemirairo yaMozisi 

netemberi yaMwari iri 
muJerusarema?

Uyu ndiye mwari 
akakuburitsai muIjipita, 
uye ava ndivo vapirisita 

vake.

1 Madzimambo 12:20 28-29; 
Mapisarema 2:7, 12, 22:6, 14-
18, 40:8, 45:6-7, 78:2, 89:27, 

110:1, 4, 13:2-11; Mateu 13:34-35



Vagari vekuchamhembe vaive kure nekutemberi 
kuJerusarema, saka vakazvigadzirira 

kwokushumira kwavakamisikidza 
zvifananidzo zvezvimhuru.

Nzira dzakawanda 
dzokuenda kuna Mwari. 

Vamwe vanomuti Jehovha, 
vamwe vanomuti Ala, 

vamwe vachimuti kemoshi, 
isu tinomuti Bhaari.

Shoko dzvene 
raMwari rinoti kudii ravakapa 

vaporofita. Rinoti, tisave 
neumwe Mwari, uye kuti kuna 
Mwari mumwechete nenzira 

imwe yokuenda kwaari.



Chirega kundidavidza 
panyaya iyi zvekare, 

Bhaari ndiye watakushumira 
mudunhu rino, vose 
vanopesana nazvo 

tichavaparadza!

Unofunga 
kuti Mwari 
vanofunga 

zvinhu zviduku 
kudaro?



Vapirisita pavakasarudza chibhuru 
sechifananidzo chokunamata, 

mukusaziva vakasarudza 
mufananidzo wasatani, ngirozi 

yekutadza. Vaishumira kuna 
dhiyabhorosi uyo aifara kuti 
moyo yevanhu yakange yobva 

kuna Mwari nekuchivimbiso 
chake chomudzikinuri.

Iwe 
bhaari, 

gamuchira 
chipiriso ichi 
chatinokupa 

kubva 
mumaoko edu 
akazvidzika.

Akaropafadzwa 
mambokadzi wedenga, mai 

vaMwari. Inzwai munyengetero 
yedu mutiregererewo zvivi 

zvedu.



Murikuitei 
panzvimbo 

tsvene ino?

Muzita raJehovha 
wamarasha, inzwai shoko raMwari. 

Mwana uchazvarwa worudzi rwaDhevhidhi, 
kubva mudzinza rake kuchauya mudzikinuri. 

Zira rake uchanzi Josaya, paaritari ino 
uchapisa vapirisita vaBhaari.

1 Madzimambo 
12:28, 13:1-2; 

Jeremaya 44:17-
25, Ezekiyere 

1:10, 10:14, 28:14



Neizwi raShe, ndinoti 
kwauri, mabondo 

avapirisita ivava achapiswa 
paaritari iyoyi.

Sei uchitaura chinhu 
chakadaro, hakuna 
ungazive zvichaitika 
mune ramangwana 
kunze kwaMwari.



Mwari vachakupa chiratidzo 
chinotaura kuti aya mashoko 

avo. Muzuva ranhasi aritari iyoyi 
ichapatsuka nepakati madota 

achirasikira pasi.



Ke ke ke.. Inzwa kutaura 
kwedhongi iri. Anofunga 
kuti ndiye anoziva uye 
kuti vamwe vose hatina 

chatinoziva.

Mubatei 
mumuuraye, 
ndiyani uyu 
anoparidza 

zvakaipa pamusoro 
pechitendero 

chevamwe.



Ruoko 
rwangu 

rwaomarara, 
ndinamatire 
kuti Jehovha 
andiporese.



Ishe 
zviratidze 

muzuva ranhasi, 
poresai ruoko 

rwamambo 
uyu muzuva 

ranhasi.



Uyu 
munana 

chaiwo, Mwari 
vaporesa 

ruoko 
rwangu!

1 Madzimambo 
13:2-6



Aiwa 
kani…

Tsaona……
Bhuumu
Bhuumu……..Veduwee……II

Jehovha, 
hamuna 

kukasirisa 
here?



Zvokwadi uri muranda waShe. Hapana 
muporofita waBhaari akambodai. Huya kuno, 

tichafefenuka nokunwa nokudya, mushure mazvo 
ndichakupa upfumi hukuru nokuda kwebasa 

guru raunoitira Mwari iri.

Bodo, handisi 
kuenda newe, Mwari 

vakandiudza kuti ndisanwe 
kana kudya muIzirayere. 
Handitofaniri kudzokera 

nenzira yandakauya nayo.



Wauraya 
chitendero 

changu, hapana 
chasara.

Aya 
mashoko 
aMwari 
kwete 
angu.

Inga wakati mabondo 
emapirisita achapiswa 
paaritari iyi. Aritari 

yaparara asi hapana afa. 1 Madzimambo 
13:5, 7-9



Maringe neshoko 
raMwari muporofita 
waMwari akadzokera 
neimwe nzira, asina 
chaadya kana kunwa 
kwemazuva maviri, 

zvino nzara yakange 
yamubata. Vakomana 

vechidiki vaviri 
vakange vapedza 

kunamata chimhuru 
vakamutevera 

vachida kuona nzira 
yaaizoenda nayo.



Baba, 
munobvumirana 

nezvaataura 
here, kuti Jehovha 

ndivo Mwari voga? 
Ichokwadi here 

kuti vamwari vedu 
zvifananidzo zvoga 

zvakaumbwa 
negoridhe 

nemiti?

Baba, dai 
ndisina kuzvionera 
ndaisazvitenda. Ichi 
ndicho chiporofita 

chechinyakare 
chaicho.

Kasika! 
Ndoda 

kutasva bhiza 
ndimutevere.



Akabata muporofita waMwari 
akazorora pamumvuri wemuti. 

Aida kushamwaridzana nemuranda 
washe aiva nesimba . Naiyewo 

akambobata semuporofita 
Izirayere isati yadamburwa 

nokuda kwokushumira 
mifananidzo. Mafungiro 
ake aive okuti zvitendero 
zvose zvaive zvakafanana.



Unofanira kuva ndiwe muporofita 
wekwaJudha. Huya neni ndikupe 

zvokudya nezvokunwa.

Sezvaunoona, 
neniwo ndiri 

muporofita sewe. 
Nhasiuno ngirozi 

yaMwari yandiudza 
kuti ndikupe 

zvokudya 
nezvokunwa.

Kwete, Mwari 
vakati ndisadye 

kana kunwa 
munzvimbo ino.

Ndinotenda 
Mwari, ndanga 

ndanzwa nenyota.



Uku kwanga 
kuri kudya 
kunozipa, 
chiregai 
ndiende 
kwedu 

kwaJudha.

Baba, muri 
kuporofita, asi 
Mwari vataura 
nemiwo here?

Jehovha varikuti, nokuti hauna kuteerera 
izwi ravo, wadya nokunwa munzvimbo ino, 

saka mutumbi wako hausi kuzovigwa 
kumarinda emumusha menyu.

Ichokwadi 
mwanangu, 

ndekekutanga 
mumakore 

akati wandei.



Munoreva 
kuti achafa 

here?

Hongu, 
asi 

imhosva 
yangu.1 Madzimambo 13:10-22



Muporofita wakaenda adumbirwa, 
waiziva kuti Mwari wakatendeka 
uye akasvinurira shoko rake. 

Chaakange asingazive ndechokuti 
shoko iri raizozadziswa 

nokukasika, uye nenzira iyi.

Yoweee!



Chishamiso 
kuti shumba 
nembongoro 

zvakagara 
zvose pedyo 
naye zvichiita 

sezvinomurinda.

Handisati 
ndamboona 

mashura 
akadai. Shumba 
yamuuraya asi 
yakangorara 
pedyo naye 
isingamudyi.

Ndiye 
muporofita 
wekwaJudha 

uya!



Achangoradzikwa, vazhinji 
vakabva vakanganwa 

nezvake kunze kwevashoma. 
Aritari yakazogadzirwa.

Muporofita 
wenhema 
akatora 

muranda waShe 
ndokumuradzika 

murinda 
rake pedyo 

nevaporofita 
vaBhaari, pedyo 
nepakaputsirwa 

aritari 
yaBhaari.

Mwari 
vamuparadza 

nokuda 
kwekusateerera 
kwake. Asi zvose 

zvaakataura 
zvichazadziswa.

1 Madzimambo 13:23-31; 2 
Madzimambo 21:24, 22:8-11, 23:1-3



Mushure memakore mazana 
matatu, vashumiri vaBhaari 

vakange vachiri kungoshumirapo. 
Zvakaporofitwa nemuranda 

waShe kuti pachapisirwa 
mabondo evashumiri vaBhaari 

hazvina kuzadziswa.

Vanhu vakatendeuka 
kubva pakudarika 
kwavo. Vakatsidza 

kuteerera mirairo yose 
iri mushoko raMwari.



Vanhu 
vakatendeukira 

kuna Mwari 
vakaparadza 

zvifananidzo zvose 
munyika. Vapirisita 
vaipira kuna mwari 

wezuva, mwedzi 
namambokadzi 

wedenga vakaurawa.

Mariya 
musande 

tinunurewo!



Murairo waMwari unodzivisa 
chingochani, saka vose 

vagari vekuSodhoma 
vakadzingwa mudunhu iri.

Hezvo, 
zvivanhu 

zvisingagamuchire 
kuti vanhu 

vanosiyana!



Vakabva vachenesa 
nyika kubva kuvaroyi, 

masvikiro nevauki.

Paradzai 
mijenya yake 
yose mupise 
musha wake.

2 Madzimambo 23:5, 7, 10, 24



Josaya wakaenda 
kuaritari yevauki 

kwakange 
kwasangana 

Jerobhowamu 
nemuporofita 

waMwari 
kokutanga. 

Jerobhowamu 
ndiye akava 

mambo 
weIzirayeri 

yekuchamhembe 
wekutanga 
mumakore 

mazana matatu.

Vakaparadza 
aritari, 

ndokupisa 
zvifananidzo 
zvose, nemiti, 

vachisiya 
zvavadota.

Kuna Mwari 
mumwechete 

asinganamatwi 
tichishandisa 

zvifananidzo.Vapirisita 
ava vaitirasisa.



Aritari 
yakaparadzwa 

zvekare 
ichitsemurwa 

nepakati.

Munofanira 
kufa!



Vose vapirisita 
venhema 

vakaurawa mitumbu 
yavo ikapisirwa 
paaritari iyoyo.

Pedyo pedyo paive 
nemarinda evapirisita 
venhema. Kuti vanhu 
vasazoshumira ipapo 

Josaya wakatora 
mabondo avo 

ndokuapisira paaritari apa.
2 Madzimambo 

23:15-16



Chiporofita chemakore 
mazana matatu 

chakazadziswa musi 
uyu sekutaura 

kwemuranda washe.

Pisai 
mabondo 

ose..

Kana 
zvakadaro siyai 

mabondo ake, pisai 
evamwe ose kuti chivi 
ichi chisaenderere, 

Mwari vagotiropafadze.

Muzodziwa washe, asi 
aya mabondo omuranda 
washe aibva kwaJudha 

akaporofita chiitiko ichi mazana 
matatu emakore apfuura. Wakati 
murume anonzi Josaya anova imi, 
uchauya ozoita zvamuri kuita izvi 

muzuva ranhasi.



Mushure mokuparadzwa 
kwekunamatwa 

kwezvifananidzo, Josaya 
wakaraira vanhu kuti 

varangarire paseka uyo 
musi wakasunungurwa 

vanhu naJehovha 
kubva pauranda 

hwemuIjipita, achivaisa 
munyika yechipikirwa

Ropafadzwai 
Mwari, Ishe wedu, 

namambo wepasi rose, imi 
munotipa zvokudya zvedu 

kubva muvhu.



Baba vakaudza mhuri yavo sununguro yaMwari kubva 
kuuranda hwekuIjipita achivapa mirairo neTebhanekere. 

Vakataura masunungurirwo avakaitwa neropa rainge 
raiswa pamagwatidzo edzimba dzavo kubva kungirozi 

yaiuraya matangwe. Iyi yakava sununguro huru yepaseka.

Nhai 
Baba, zuva 

rino rakasiyanei 
nemamwe mazuva 

ose?

2 Madzimambo 23:17-18, 21-22

